Монгол Улсын Их Хурлын 2009 оны намрын ээлжит чуулганы Нийгмийн бодлого, боловсрол, соёл, шинжлэх ухааны  байнгын хорооны 12 дугаар сарын 23-ны өдөр (Лхагва гараг)-ийн хуралдаан 10 цаг 00 минутад Төрийн ордны “А” танхимд эхлэв. 

Байнгын хорооны дарга, УИХ-ын гишүүн Д.Арвин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 18 гишүүнээс 10 гишүүн ирж, 55.5 хувийн ирцтэй байв. 

Чөлөөтэй: Х.Бадамсүрэн, Ц.Даваасүрэн, Д.Оюунхорол, Д.Кёкүшюзан Батбаяр, Л.Гүндалай;


Өвчтэй: Ц.Дашдорж, Ө.Энхтүвшин;


Тасалсан: З.Алтай;


Нэг. Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төсөл (эцсийн хэлэлцүүлэг)


Хэлэлцэж буй асуудалтай холбогдуулан Эрүүл мэндийн сайд С.Ламбаа, мөн яамны Нийгмийн эрүүл мэндийн бодлогын хэрэгжилтийг зохицуулах газрын дарга С.Төгсдэлгэр, мөн яамны Нийгмийн эрүүл мэндийн бодлогын хэрэгжилтийг зохицуулах газрын мэргэжилтэн Д.Байгалмаа, Засгийн газрын хэрэгжүүлэгч агентлаг Биеийн тамир, спортын газрын дэд дарга Д.Сүрэнхорлоо, мөн газрын Төрийн захиргаа, удирдлагын газрын мэргэжилтэн Д.Сүх-Очир, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, УИХ-ын Нийгмийн бодлого, боловсрол, соёл, шинжлэх ухааны байнгын хорооны референт П.Тогоо, А.Болормаа нарын бүрэлдэхүүнтэй ажлын хэсэг байлцав. 


Тогтоолын төслийг эцсийн хэлэлцүүлэгт бэлтгэсэн талаархи Байнгын хорооноос байгуулагдсан ажлын хэсгийн санал, дүгнэлтийг УИХ-ын гишүүн Д.Дондог танилцуулав. 


УИХ-ын гишүүн А.Тлейханы асуусан асуултад УИХ-ын гишүүн Д.Дондог хариулж, тайлбар хийв. 


УИХ-ын гишүүдээс санал гараагүй болно.


Д.Арвин: - 3.4.1 дэх заалтыг гуравны хоёроор хасах гэсэн саналыг дэмжиж байгаа гишүүд гараа өргөн үү. 


Зөвшөөрсөн: 
10


Татгалзсан:

0


Бүгд: 


10


Гишүүдийн олонхийн саналаар дэмжигдлээ. 


3.4.1 дүгээр заалтаас Монголын үндэсний олимпийн хороо, Параолимпийн хороо, Монголын Сонсголын бэрхшээлтэй тамирчдын спортын үндэсний хороо гэснийг хасах гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

0


Бүгд: 


10


Гишүүдийн олонхийн саналаар дэмжигдлээ. 


“Биеийн тамир, спортыг хөгжүүлэх талаар төрөөс баримтлах бодлого батлах тухай” УИХ-ын тогтоолын төслийн эцсийн хэлэлцүүлгийг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

0


Бүгд: 


10


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Д.Дондог  УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 10 цаг 10 минутад хэлэлцэж дуусав. 


Хоёр. Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)


Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, дэд сайд Д.Нямхүү, мөн яамны Стратеги бодлого, төлөвлөлтийн газрын дарга Т.Аюуш, Сангийн яамны Төсвийн бодлогын газрын дарга Б.Батжаргал, Хөдөлмөр халамжийн үйлчилгээний газрын дарга Б.Баярсайхан, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, УИХ-ын Нийгмийн бодлого, боловсрол, соёл, шинжлэх ухааны байнгын хорооны референт П.Тогоо, А.Болормаа нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Б.Бат-Эрдэнэ танилцуулав. 


Танилцуулгатай холбогдуулан УИХ-ын гишүүн С.Бямбацогт, П.Алтангэрэл, Ч.Улаан нарын асуусан асуултад УИХ-ын гишүүн Б.Бат-Эрдэнэ, Ц.Сэдванчиг, Д.Дондог,  Нийгмийн хамгаалал, хөдөлмөрийн сайд Т.Ганди, мөн  яамны Стратеги бодлого, төлөвлөлтийн газрын дарга Т.Аюуш нар хариулж, тайлбар хийв. 


УИХ-ын гишүүн А.Тлейхан, Б.Бат-Эрдэнэ, Д.Одбаяр, Ц.Сэдванчиг, Б.Батбаяр, Д.Арвин, Ч.Улаан нар санал хэлэв. 


Д.Арвин: - Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

0


Бүгд: 


10


Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг УИХ-ын гишүүн Д.Очирбат  УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 05 минутад хэлэлцэж дуусав. 


Гурав. Мянганы хөгжлийн зорилтууд болон Ядуурлыг бууруулах асуудлын дэд хорооны даргыг сонгох асуудал

Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, УИХ-ын Нийгмийн бодлого, боловсрол, соёл, шинжлэх ухааны байнгын хорооны референт П.Тогоо, А.Болормаа нарын бүрэлдэхүүнтэй ажлын хэсэг байлцав.


УИХ дахь МАХН-ын бүлгийн саналыг УИХ-ын гишүүн Д.Дондог танилцуулав. 


Танилцуулгатай холбогдуулан УИХ-ын гишүүдээс асуулт, санал гараагүй болно. 


Д.Арвин: - УИХ дахь МАХН-ын бүлгээс гаргасан, Мянганы хөгжлийн зорилтууд болон Ядуурлыг бууруулах асуудлын дэд хорооны даргад УИХ-ын гишүүн Х.Бадамсүрэнг томилох нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

0


Бүгд: 


10


Гишүүдийн олонхийн саналаар дэмжигдлээ. 


УИХ-ын гишүүн Хоохорын Бадамсүрэнг Мянганы хөгжлийн зорилтууд болон Ядуурлыг бууруулах дэд хорооны даргаар сонгосугай гэсэн Байнгын хорооны тогтоолыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

0


Бүгд: 


10


Гишүүдийн олонхийн саналаар тогтоол дэмжигдлээ. 

Хуралдаан 11 цаг 10 минутад өндөрлөв.

Тэмдэглэлтэй танилцсан: 


НИЙГМИЙН БОДЛОГО, БОЛОВСРОЛ,

СОЁЛ, ШИНЖЛЭХ УХААНЫ БАЙНГЫН 

ХОРООНЫ ДАРГА






Д.АРВИН

Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2009 ОНЫ НАМРЫН ЭЭЛЖИТ ЧУУЛГАНЫ НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 12 ДУГААР САРЫН 23-НЫ ӨДӨР (ЛХАГВА ГАРАГ)-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Хуралдаан 10 цаг 00 минутад эхлэв.


Д.Арвин: - Байнгын хорооны хурлаа эхэлье. Ирцийг танилцуулъя. Ирвэл зохих 18 гишүүнээс ирсэн 11 гишүүн байна. Ирц 57.5 хувьтай байна. Ирсэн гишүүдээ танилцуулъя. П.Алтангэрэл гишүүн ирсэн байна. Ц.Баярсайхан гишүүн ирсэн байна. С.Бямбацогт гишүүн ирсэн байна. Д.Дондог гишүүн ирсэн байна. Д.Одбаяр гишүүн ирсэн байна. Д.Очирбат гишүүн ирсэн байна. А.Тлейхан гишүүн ирсэн байна. Ч.Улаан гишүүн ирсэн байна. С.Эрдэнэ гишүүн ирцэд аваарай, одоо ирж байна гэнэ. Ө.Энхтүвшин гишүүн гадаадад. Х.Бадамсүрэн гишүүн томилолттой байна. 


Ингээд Байнгын хорооны хурлаа нээе. Хэлэлцэх асуудлыг танилцуулъя. Нэгдүгээр асуудал Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төсөл, эцсийн хэлэлцүүлгийг өнөөдөр хийнэ. Хоёр дахь асуудал Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудал байна. Гурав дахь асуудал Мянганы хөгжлийн зорилтууд болон ядуурлыг бууруулах дэд хорооны даргыг сонгох асуудал. Ийм гурван асуудал хэлэлцэнэ. 


Хэлэлцэх асуудалтай холбогдож гишүүдээс өөр саналтай гишүүд байна уу? Тэгвэл хэлэлцэх асуудлаа батлах уу? Баталъя. Хэлэлцэх асуудалдаа оръё. 

Нэг. Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төсөл 

(эцсийн хэлэлцүүлэг)


Нэгдүгээр асуудалтай холбогдуулаад УИХ-ын тогтоолын төслийг боловсруулсан ажлын хэсгийг танилцуулъя. С.Ламбаа сайд ирсэн байна. С.Төгсдэлгэр Эрүүл мэндийн яамны Нийгмийн эрүүл мэндийн бодлогын хэрэгжилтийг зохицуулах газрын дарга, Д.Байгалмаа Нийгмийн эрүүл мэндийн бодлогын хэрэгжилтийг зохицуулах газрын мэргэжилтэн, Д.Сүрэнхорлоо Засгийн газрын хэрэгжүүлэх агентлаг Биеийн тамир, спортын газрын дэд дарга, Д.Сүх-Очир Биеийн тамир, спортын газрын Төрийн захиргаа, удирдлагын газрын мэргэжилтэн. 


Байнгын хорооны тогтоолоор байгуулагдсан манай ажлын хэсгийн гишүүд байгаа. Х.Бадамсүрэн гишүүн ажлын хэсгийн ахлагч маань томилолттой байгаа. Ингээд Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төслийг эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны танилцуулгыг та бүхэнд урьдчилан тараасан байгаа. 


Ингээд Байнгын хорооны ажлын хэсгийн гишүүн Д.Дондог танилцуулна. 


Д.Дондог: - Гишүүдийн энэ өдрийн амгаланг айлтгая. 


Тэгэхээр Байнгын хорооны ажлын хэсгийн эцсийн хэлэлцүүлэгт бэлтгэсэн танилцуулгыг товчхон танилцуулъя. Энэ 12 дугаар сарын 17-ны өдөр чуулганы нэгдсэн хуралдаанаар хэлэлцээд эцсийн хэлэлцүүлэгт бэлтгүүлэхээр манай Байнгын хороонд өгсөн. 


Энд чуулганы нэгдсэн хуралдаанаар дэмжигдсэн нэлээд олон саналыг хуулийн төсөлд нэмж тусгалаа. Тухайлбал хөдөлгөөний хомсдолтой иргэд буюу хөгжлийн бэрхшээлтэй иргэдийг биеийн тамир, спортын үйл ажиллагаанд татан оролцуулах, хүүхэд, залуучуудын бие бялдрын хөгжил, соёлыг дээшлүүлэх, заал танхим, хэрэглэл материал, техник тоног төхөөрөмжийн хангамж, хүртээмжийг нэмэгдүүлэх, шинэчлэх, хүн амын бүлэг, нас, ажил амьдралын онцлог зэрэгт нийцсэн биеийн тамир, спортын чийрэгжүүлэлтийн хөтөлбөр хэрэгжүүлэхийг дэмжих, нийтийн биеийн тамир, чийрэгжүүлэлтийг бүх нийтийн хөдөлгөөн болгох, олон улсын шаардлагад нийцсэн заал, талбайтай болох, багийн спортын төрлүүдээр хичээллэх, хамрагдан оролцохыг дэмжих, багш дасгалжуулагчдыг гадаад, дотоодод бэлтгэх, спортын анагаах ухааны төвтэй болох зэрэг саналуудыг энэ төслийн холбогдох заалтуудад нэмж тусгасан гэж нэгдүгээрт хэлэх байна. 


Хоёрдугаарт, мөн түүнчлэн 3.4.5-д нийтийн биеийн тамирыг хөгжүүлэх стратегийн түншлэлийг бий болгох зорилгоор архи, тамхины онцгой албан татварын тодорхой хувийг эрүүл мэндийг дэмжих санд хуваарилан өөрийн эрүүл мэндийн төлөө анхаарал тавьж, биеийн тамир, чийрэгжүүлэлтээр тогтмол хичээллэдэг иргэд, мөн хүн амын эрүүл мэндийг бэхжүүлэх, бие бялдрыг хөгжүүлэх чиглэлээр биеийн тамир, чийрэгжүүлэлтийн ажил үйлчилгээ эрхэлж байгаа аж ахуйн нэгж, байгууллага, иргэдийг дэмжих тогтолцоо, эрх зүйн орчинг боловсронгуй болгоно гэдэг томъёоллоор тусгаж байна. 


3.4.6-д биеийн тамир, чийрэгжүүлэлтээр тогтмол хичээллэдэг иргэд, хүн амын эрүүл мэндийг бэхжүүлэх, бие бялдрыг хөгжүүлэх чиглэлээр биеийн тамир, чийрэгжүүлэлтийн ажил, үйлчилгээ эрхэлж байгаа аж ахуйн нэгж, байгууллага болон иргэдийг тухайн жилд эрүүл мэндийн даатгалын сангаас эмчилгээ үйлчилгээнд зарцуулах зардлаас тодорхой хувиар урамшуулах тогтолцоог үзүүлэх зэрэг бусад саналуудыг төсөлд нэмж тусгасан гэж хэлэх байна. 


Мөн чуулганы хуралдаан дээр бас зарим нэр томъёог гадаад үг хэллэгээр байна. Монголчлох хэрэгтэй гэсэн санал гарсан. Дифлимпийн хороо гэснийг улсын бүртгэл дэх албан ёсны нэрийн дагуу Монголын Сонсголын бэрхшээлтэй тамирчдын спортын үндэсний хороо гэж өөрчилж төсөлд тусгалаа. Параолимпийн хороо гэдэг нь бол олон улсын болон Монгол Улсад бүртгэгдсэн албан ёсны нэр байгаа тул энийг нь өөрчлөхгүй хэвээр үлдээлээ гэж танилцуулах байна. 


Ингээд анхны хэлэлцүүлгээр дэмжигдсэн саналуудыг төсөлд нэмж тусгаад, зүйл заалт, найруулгын болон техникийн шинжтэй зарим засварыг хийсэн. Ингээд төслийг эцсийн хэлэлцүүлэгт бэлтгүүлэхээр танилцуулж байна. 


Анхаарал тавьсан та бүхэнд баярлалаа. 


Д.Арвин: - Д.Дондог гишүүнд баярлалаа. Танилцуулгатай холбогдуулаад асуух асуулттай гишүүд байна уу? Алга байна. Үг хэлэх гишүүд байна уу? Санал, үг хэлэх гишүүд алга. 


Тэгэхээр өчигдөр орой ажлын хэсэг хуралдаад холбогдох байгууллагуудаас санал ирсэн. Саналын томъёолол та бүхэнд өнөө өглөө тараагдсан байгаа. Энэ саналын томъёоллоор бас санал хураах ийм асуудал байгаа. Тэгээд та бүхэнд саналын томъёоллыг тараая. Тэгэхээр саналын томъёолол нь 3.4.1 дэх заалтаас Монголын Үндэсний олимпийн хороо, Параолимпийн хороо, Монголын Сонсголын бэрхшээлтэй тамирчдын спортын үндэсний хороо гэснийг хасах гэсэн зарчмын зөрүүтэй саналын томъёолол байгаа юм. Энэ томъёоллоор санал хураая гэсэн ийм саналыг ажлын хэсгээс оруулж байгаа. Энэ саналын томъёоллоос асуух асуулт, үг хэлэх гишүүд байвал хэлнэ үү. 


А.Тлейхан: - Энэ хасах гэж байгаа үндэслэл нь юу байна. Заавал хасах ёстой юм уу? Үндэслэлээ тайлбарлаач. 


Д.Дондог: - Энэ анхны төсөл дээр байгаагүй санал. Ажлын хэсэг дээр ажлын хэсгийн гишүүд саналууд нэмэхдээ энэ саналыг нэмсэн юм. Тэгээд мэргэжлийн байгууллагуудын яриад байхаар зэрэг энэ Үндэсний олимпийн хороо, Параолимпийн холбоо, Монголын Сонсголын бэрхшээлтэй тамирчдын спортын үндэсний хороо зэргийн ажлыг уялдуулах тухай асуудал. Олон улсын байгууллагынхаа дүрэм журмаар өөрөө аяндаа тэгээд уялдуулах, зохицуулах арга хэмжээ нь явагддаг юм байна. Энд заах шаардлагагүйгээр. Туссан зүйл, заалтаараа явдаг учраас энийг хасаж өгөөчээ гэсэн саналыг одоо мэргэжлийн байгууллагуудтай ярьж, ийм санал гарсан. Тэгээд энийг ажлын хэсгийнхэн үнэхээр ч одоо бас тийм юм болжээ гэж үзээд ер нь хасъя гэсэн саналтай байгаа. 


Д.Арвин: - Өөр үг хэлэх, санал гаргах. Байхгүй бол энэ зарчмын зөрүүтэй саналыг хасъя гэсэн томъёоллоор санал хураалгаад. 


Д.Дондог: - Гуравны хоёроор гэж яах уу? Тийм ээ. 


Д.Арвин: - Тийм. Гуравны хоёроор. 


Д.Дондог: - Эхлээд гуравны хоёроор хасъя гэдгээр ...


Д.Арвин: - 10-аас 10. Баярлалаа. Ингээд санал дэмжигдлээ. 


Биеийн тамир, спортыг хөгжүүлэх талаар төрөөс баримтлах бодлого...


Д.Дондог: - Хоёр дахь санал хураалт явуулна. Тийм. Гуравны хоёроор ер нь хасахыг зөвшөөрч байна гэсэн үг. Одоо энэ саналыг хасах нь зүйтэй гээд. Уншаад. Хасах нь зүйтэй гээд санал хураалт...


Д.Арвин: - Баярлалаа. 3.4.1 дүгээр заалтаас Монголын үндэсний олимпийн хороо, Параолимпийн хороо, Монголын Сонсголын бэрхшээлтэй тамирчдын спортын үндэсний хороо гэснийг хасах гэсэн саналаар санал хураая. 


10-аас 10. Томъёолол дэмжигдлээ. 


Нийтийн биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төслийг эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны танилцуулгыг чуулганы нэгдсэн хуралдаан дээр УИХ-ын гишүүн хэн танилцуулах вэ? Д.Дондог гишүүн танилцуулах уу? За тэгье. Баярлалаа. 


Ингээд нэгдүгээр асуудал дууслаа. 


Д.Дондог: - Эцсийн хэлэлцүүлэгт оруулахыг дэмжих нь зөв байх. 


Д.Арвин: - Тийм байна. Биеийн тамир, спортыг хөгжүүлэх талаар төрөөс баримтлах бодлого батлах тухай УИХ-ын тогтоолын төслийн эцсийн хэлэлцүүлэгт бэлтгэсэн талаархи Нийгмийн бодлого, боловсрол, соёл, шинжлэх ухааны байнгын хорооны танилцуулгыг УИХ-ын чуулганы нэгдсэн хуралдаанд оруулахыг дэмжиж байгаа гишүүд гараа өргөнө үү. 


10-аас 10. Баярлалаа. 


Энэ байгааг би харсангүй явчихаж. Уучлаарай. За С.Ламбаа гишүүн. 


С.Ламбаа: - Ингээд Биеийн тамир, спортыг хөгжүүлэх талаар төрөөс баримтлах бодлого батлах тухай энэ төслийг Нийгмийн бодлого, боловсрол, соёл, шинжлэх ухаан байнгын хороо, түүний ажлын хэсгийн хамт олон их богино хугацааны дотор хэлэлцэж шийдвэрлэж, эцсийн хэлэлцүүлгийг хийж дуусгаж байгаад маш их талархаж байна. 4 жил яригдсан ийм бодлого байгаа юм. 


Ингээд би Эрүүл мэндийн сайдын хувьд Эрүүл мэндийн яамны хамт олны нэрийн өмнөөс бас Байнгын хорооныхоо гишүүдэд баярласнаа илэрхийлж байна. Баярлалаа. 


Д.Арвин: - Баярлаëàа. Эрүүл мэндийн яамны ажлын хэсгийнхэнд баярлалаа. 

Хоёр. Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төсөл (хэлэлцэх эсэх)

Нэгдүгээр асуудлаа хэлэлцэж дууслаа. Одоо хоёрдугаар асуудалдаа оръё. 


Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг бүгдээрээ хэлэлцье. Ингээд Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийн ажлын хэсгийг танилцуулъя. УИХ-ын гишүүн Б.Бат-Эрдэнэ, Д.Дондог, Ц.Сэдванчиг. Энэ С.Баярцогт сайд ирэх ёстой юу? Хэрэггүй юу? Нэгэнт гишүүд санаачилсан юм чинь. Байгаа юм чинь. Тийм ээ. 


Ингээд төсөл санаачлагчийн илтгэлийг УИХ-ын гишүүн, Хууль зүйн байнгын хорооны дарга Б.Бат-Эрдэнэ танилцуулна. 


Б.Бат-Эрдэнэ: - Баярлалаа. Байнгын хороодын эрхэм гишүүд та бүхний энэ өглөөний амгаланг айлтгая. УИХ-ын гишүүн Ц.Сэдванчиг, Д.Дондог бид гурав хуульд заасан бүрэн эрхийнхээ дагуу Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай ийм хуулийн төслийг өргөн барьсан юм. Ингээд хуулийн дагуу Засгийн газраас саналыг нь авсан. 


Бидний энэ хуулийн гол үзэл баримтлал, хуулийн төсөл боловсруулах болсон үндэслэл шаардлагаа бид та бүхэнд товч танилцуулъя. 


УИХ-ын 2008 оны 35 дугаар тогтоолоор батлагдсан Засгийн газрын 2008-2012 оны үйл ажиллагааны хөтөлбөрийн Хөдөлмөрийн зах зээл, хөдөлмөр эрхлэлтийн бодлого гэсэн энэ том бүлэг заалт байгаа. Энэ заалтын хэд хэдэн заалтыг заасныг үндэслэж энэ хуулийн төслийг боловсруулсан. Энэ хөдөлмөр эрхлэлтийг дэмжих тухай хууль бол анх 2001 онд батлагдаж, 2006 онд нэмэлт, өөрчлөлт оруулсан. Үүний үр дүнд Монгол Улсад хөдөлмөр эрхлэлтийг дэмжих, эдийн засаг, эрх зүйн үндэс нь бий болсон гэж ингэж үзэж байгаа. 


Энэ 2006 оны Хөдөлмөр эрхлэлтийг дэмжих тухай хуульд өөрчлөлт оруулах ажлын хэсэгт бидний гишүүд орж ингэж ажиллаж байсан. Тэгээд энэ өөрчлөлтөөр хамгийн гол нь хөдөлмөр эрхлэлтийг дэмжих санг бий болгоод, тэгээд иргэдээс материал, түүхий эд, үр бордоо, мал, тэжээвэр амьтан, тоног төхөөрөмж, багаж хэрэгслэл зэргийг худалдан авахад нь зориулаад 1.0 сая хүртэл төгрөгийн зээлийг барьцаатай, тэгээд 1 жил хүртэл хугацаагаар олгохоор болсон. Энэ зээл хүүгүй. Зээлийн хүүгээр Хөдөлмөр эрхлэлтийг дэмжих сангаасаа хариуцахаар ингэж хуульчилж өгсөн. Энэ 2006 оноос хойшхи энэ хуулийн хэрэгжүүлсэн энэ хугацаанд энэ хуулийн өөрчлөлт их үр дүнгээ өгсөн. Ялангуяа жижиг, албан бус секторт ажиллаж байгаа, жижиг бизнес эрхэлж байгаа, хувиараа хөдөлмөр эрхэлж байгаа хүмүүст тодорхой дэмжлэг болж ирсэн гэдгийг бас та бүхэндээ танилцуулъя. 


Одоо зайлшгүй энэ хуульд өөрчлөлт оруулах шаардлага бол өнөөдөр юмны үнэ ханшны инфляци, энэ бүх байдалтай холбогдуулж үзээд энэ 1.0 сая төгрөгийн барьцаатай зээлийн хэмжээг тодорхой хэмжээгээр нэмэгдүүлье. Ядаж 3.0 сая төгрөгт хүргэж нэмэгдүүлье. Барьцаа тавиад. 1.0 сая хүртэл төгрөгийг барьцаагүйгээр энэ жижиг бизнес эрхлэгчдэд олгох ийм өөрчлөлтийг хийе гэсэн үндсэн үзэл санаа байгаа юм. 


Тэгэхээр зэрэг энэ өөрчлөлт орсноор, судалгааг бид хийж үзсэн. Ирүүлсэн судалгаагаар энэ 2008 он гэхэд жижиг энэ бизнест 13.0 тэрбум төгрөгийг олгосон байгаа юм. Тэгээд энэ зээлийг албан бус хөдөлмөр эрхлэгч бол 3571 хүн, ажилгүй иргэн 2942 хүн, малчин 1445 хүн, аж ахуйн нэгж 232. Гэх мэтчилэнгээр нийтдээ 9000 орчим хүн энэ зээлд хамрагдсан. Энэ зээлийг аваад жижиг аж ахуй, бизнес эрхлүүлээд нийтдээ ажлын байр бий болгосон тоо бол 21 мянган хүний ажлын байр бий болгосон ийм тооцоог ирүүлсэн байгаа юм. 


Ер нь манай Монгол оронд энэ аж ахуйн нэгж, байгууллагын тоог үзэхээр зэрэг ажилчдын тооны бүлгээр нь 2008 оноор аваад үзэх юм бол ерөөсөө 50-иас дээш ажиллагсадтай аж ахуйн нэгж бол 1338-хан байдаг юм байна. 20-иос 49, 50 хүртэлх ажиллагсадтай байгууллага, аж ахуйн нэгж бол 2589, 10-аас 19 ажиллагсадтай нь бол 3705, 1-ээс 9 хүн ажилладаг ийм аж ахуйн нэгж бол ихэнхийг нь бүрдүүлдэг юм байна. Нийтдээ 63 мянган аж ахуйн нэгж байхад 52903 жижиг аж ахуйн нэгж 1-ээс 10 хүртэл хүн ажилладаг ийм аж ахуйн нэгж байдаг юм байна. 


Тэгэхээр зэрэг энэ жижиг зээл, хөдөлмөр эрхлэлтийг дэмжих бодлогын хүрээнд энэ хуулиар олгож байгаа энэ болж бол энэ хэсэг рүү чиглэсэн ийм бодитой ажил болсон гэдгийг бас та бүхэндээ хэлье. 


Нөгөө нэг энэ Хөдөлмөр эрхлэлтийг дэмжих тухай хуульд оруулъя гэж байгаа нэг гол санаа бол малчдыг энэ Хөдөлмөр эрхлэлтийг дэмжих тухай хуулиар ажлын байр бий болгосон аж ахуйн нэгж, байгууллагад цалингийн сангийнх нь 60.0 хувьтай тэнцэх буцаан олголтыг олгодог. Тэгэхээр энэ Хөдөлмөр эрхлэлтийг дэмжих тухай хуулиар ер нь малчдыг маш том ажил олгогч гэж үзье гэж ингэж зорилт болгож байгаа юм. Тийм учраас өнөөдөр одоо манай орны хувьд ер нь нийт ажлын байрны 50.0 шахам хувийг нь малчин өрх бүрдүүлж байгаа. Одоо энэ 2008 оны ирүүлсэн тоо мэдээгээр нийт Монгол оронд 360 мянган малчин айл өрх байна гэсэн тоо байгаа. 360 мянган малчин өрх бол бүгдээрээ ажил олгогч, бүгдээрээ үйлдвэрлэгч гэж ингэж үзэх ёстой. Энэ зорилтыг дэвшүүлж тавиад, ингээд энэ Хөдөлмөр эрхлэлтийг дэмжих тухай хуульд тодорхой өөрчлөлтийг оруулъя гэсэн ийм санал байгаа. Энэ 3.11-д ажил олгогч гэж хөдөлмөрийн гэрээний үндсэн дээр ажилтан авч ажиллуулж байгаа этгээдийг хэлнэ гэж заасан тул бусдад ажил олгож байгаа малчдыг хамруулах нь зүйтэй байна гэсэн ийм зохицуулалт байгаа юм. 


Тэгэхээр зэрэг бидний Их Хурлаар төрийн бодлого гаргаад, Монгол мал хөтөлбөр, 2009 оны 6 сард Их Хурлаар батлагдсан Малчдын талаар төрөөс баримтлах бодлого, энэ бүх бодлоготой яв цав нийлнэ гэж ингэж бид үзэж байгаа гэдгийг бас та бүхэндээ хэлье. 


Хуулийн төсөл батлагдсаны дараа ямар нэгэн нийгэм, эдийн засаг, хууль зүйн үр дагавар, хэрэгжүүлэх санал арга хэмжээний саналд хуулийн төсөл батлагдсанаар хөдөлмөр эрхлэлтийг нэмэгдүүлэх талаар хэрэгжүүлж байгаа арга хэмжээ, үйлчилгээний цар хүрээ өргөжиж, түүнд хамрагдаж чадахгүй байсан малчид, албан бус сектор хөдөлмөр эрхлэгчид хөдөлмөр эрхлэлтийг нэмэгдүүлэх арга хэмжээ, үйлчилгээнд хамрагдах боломж нэмэгдэнэ. Түүнчлэн хөдөлмөр эрхлэлтийг энэ үйлчилгээ, арга хэмжээнд хамрагдах нийгмийн эмзэг бүлгийн иргэдийн тоо нэмэгдэнэ. Хувиараа аж ахуй, үйл ажиллагаа эрхлэх болон ажил олгогчдыг дэмжих арга хэмжээний нэр төрөл, хамрах хүрээ нэмэгдэнэ гэж ингэж үзэж байгаа. 


Энэ хуулийн төсөл бол Монгол Улсын Үндсэн хууль, бусад хууль тогтоомжууд, Монгол Улсын нэгдэн орсон олон улсын гэрээнд бүрэн нийцэж байгаа болно. Энэ хуулийн төсөлтэй уялдуулаад бусад хууль тогтоомжид өөрчлөлт орох шаардлагагүй болно. 


Бидэнд бодитой тулгамдаж байгаа нэг бэрхшээл бол хөдөөгийн малчдыг нийгмийн даатгалтай харьцуулах, нийгмийн даатгалд хамруулах ажил бол нэлээн бэрхшээлтэй байдаг. Тийм учраас энэ хуулийн зохицуулалтыг хийгээд өгөх юм бол малчид сайн дураараа, мянгат малчид, бололцоотой малчин айл өрхүүд ч тэр, цөөн малтай айл өрхүүд ч одоо мал маллахаар орж байгаа. Хоёр талаасаа нийгмийн даатгалтай харьцах, нийгмийн даатгалд хамрагдах ийм хөшүүрэг сонирхлыг нь бий болгох бололцоо байгаа гэж ингэж үзэж байгаа. 


Тэгээд та бүхэн маань одоо асууж тодруулахаар зүйл байвал одоо асууж тодруулъя. Манай хууль хамтарч санаачилж өргөн барьсан Д.Дондог, Ц.Сэдванчиг гишүүн хоёр маань байгаа. Тэгээд одоо бид та бүхнийхээ асуултад тодруулж хариулъя гэж бодож байна. 


Д.Арвин: - Төсөл санаачилсан гишүүдэд баярлалаа. Төсөл санаачлагчдаас асуух асуултад оръё. Асуух асуулттай гишүүд нэрсээ явуулна уу? С.Бямбацогт гишүүн, П.Алтангэрэл гишүүн. Өөр гишүүн байхгүй юу? С.Бямбацогт гишүүн. 


С.Бямбацогт: - Энэ хөдөлмөрийн тухай хуулийн 3.1.1-д зааснаар ажил олгогч нь хөдөлмөрийн гэрээний үндсэн дээр ажилтан авч ажиллуулж байгаа нь этгээд байх бөгөөд Хөдөлмөр эрхлэлтийг дэмжих тухай хуулийн 11.1-д нийгмийн даатгалын байгууллагын тодорхойлолтыг үндэслэн ажил олгогч хөдөлмөр эрхлэлтийг дэмжих сангаас дэмжлэг үзүүлэхээр заасан байна гэж байгаа юм. 


Тэгэхээр үндсэндээ малчид бол нөгөө туслах малчин гэдэг юм уу авч ажиллуулдаг. Тэр хүмүүст бас нэг санаа нь бол юу яаж байгаа шүү дээ тийм ээ, Хөдөлмөр эрхлэлтийг дэмжих сангаас тэр өгч байгаа цалинтай тэнцэх, 60.0 хувьтай тэнцэх хэмжээний урамшууллыг одоо буцааж, цалингийн нөхөн олговор гэдэг юм уу, буцааж олгоё гэдэг санаа энэ хуулийн төсөлд явж байгаа нэг гол санаа гэж ойлгож байгаа. 


Тэгтэл тэр Хөдөлмөрийн тухай хууль, бусад хуультайгаа нийцэж байна уу, нийцэхгүй байна уу? Нийгмийн даатгалын шимтгэл төлдөг ажил олгогч байх ёстой гээд байгаа тийм ээ. Тэгтэл өнөөдөр малчид маань нийгмийн даатгалын шимтгэл төлж чадахгүй байгаа. Энэ хууль батлагдсанаараа малчид нийгмийн даатгалын шимтгэлээ төлдөг тийм тогтолцоо юм уу, бүрэн тогтож чадах уу, чадахгүй юу? Эсвэл малчдаа эхлээд нийгмийн даатгалын шимтгэл төлдөг болсон хүмүүст энэ хууль үйлчилнэ гэж заах ёстой юм уу? Энийг яаж шийдэх ёстой юм бол. 


Ер нь бол бид малчдынхаа сэтгэлгээг жаахан өөрчлөхгүй бол болохгүй болчихоод байгаа юм. Мал маллаад яваад байдаг. Мал нь хөрөнгө байдаг. Хөрөнгө бол орлого олдог байх ёстой. Тэгэхгүй тэгээд малаасаа орлого олдоггүй. Тэгээд амьдрал ядуу байна, хэцүү байна, татвараас чөлөөлж өг, нийгмийн даатгалын шимтгэл, эрүүл мэндийн даатгалынхаа шимтгэлийг төлөхгүй гээд л. Бүх л юм төлдөггүй. Тэгээд л нэг мал малласан. Одоо ямар утга учиртай юм. Бүү мэд. Сонин болчихоод байгаа юм. 


Тэгэхээр малчдын сэтгэлгээг өөрчлөх, эцсийн эцэст та ирээдүйд өөрийнхөө эрсдэлийг даатгаж төлж байгаа юм шүү гэдэг юм уу, нийгмийн даатгалын шимтгэл, эрүүл мэндийн даатгал, тэр янз бүрийн хэлбэрээр орлогын албан татвар. Өнөөдөр ингээд ямар орлоготойгоо тодорхойлж чадахгүйгээсээ болоод маш олон төрийн албан хаагчид, гэр бүл өнөөдөр орон сууцны зээлд хамрагдаж чадахгүй байна шүү дээ. Гэр бүлийнх нь хүн төрийн албан хаагч, нөгөө нөхөр нь юм уу, гэр бүлийнх нь нэг хүн хувиараа хөдөлмөр эрхэлдэг. Татвараа төлдөггүй. Татвараа төлдөггүй болохоор орлого нь тодорхой бус болдог. Тэрнээсээ болоод өнөөдөр тэр янз бүрийн хөнгөлөлттэй зээлд хамрагдаж чадахгүй болдог. 


Тэгэхээр эцсийн эцэст бид бас зээлд хамрагдахын тулд гэдэг юм уу, хөнгөлөлтийг эдлэхийн тулд, өөртөө ирээдүйд учрах эрсдэлээсээ хамгаалагдахын тулд энэ даатгалынхаа шимтгэлийг төлж байх ёстой юм байна. Татвараа төлж байх ёстой юм гэсэн сэтгэлийг яаж суулгах ёстой юм бол. Хамгийн гол нь одоо энэ дээр, нэг асуулт тэр нийгмийн даатгалын шимтгэлийг малчид маань бас яг төлөхийн бол та эргээд ийм учиртай болох юм шүү гэдгийг энэ хуулиараа яаж зохицуулах ёстой юм бол. Нэг асуулт. 


Хоёр дахь асуулт нь, манай Засгийн газраас ирүүлсэн санал дээр юу яасан байна л даа. Хөдөлмөр эрхлэлтийг дэмжих сангийн шинэчилсэн найруулгыг Нийгмийн хамгаалал, хөдөлмөрийн яамнаас боловсруулж байгаа. Тэрийг өргөн барихад хамтатгаад энэ асуудлыг ярьчихъя гэсэн санал ирүүлсэн байна л даа, Засгийн газраас. Тэр дээр ямар хуулийн төсөл, ямар хуулийн үзэл баримтлал явж байгаа юм бол. Тэрэнтэй хэр нийцэх юм бол. Тэр төсөл маань хэзээ орж ирэх юм бол бас. Тэрэнтэй уялдуулах бололцоо байна уу, үгүй юу? Яг үнэндээ бол хийж байгаа, манай Нийгмийн хамгаалал, хөдөлмөрийн яам бол халамжийнхаа тогтолцоог өөрчлөх, нийгмийн хамгааллынхаа бодлогыг өөрчилье гээд яриад байгаа. Маш их хугацаа алдаж байгаа. Тэрэнтэй уялдах бололцоо боломж нь хэр байдаг бол гэдэг хоёр асуултыг тавъя. 


Д.Арвин: - Б.Бат-Эрдэнэ гишүүн. 


Б.Бат-Эрдэнэ: - С.Бямбацогт гишүүний саналтай бүрэн дүүрэн нийлж байгаа. Өнөөдөр мал аж ахуйн үйлдвэрлэл дээр ажиллаж байгаа манай малчин өрхүүд малчдыг ер нь бас нийгмийн хариуцлагатай байна. Тэгээд одоо бизнесийн зах зээлийн харилцаанд оруулах асуудал бол бидний зорилго байгаа. Тийм учраас өнөөдрийн нийгмийн даатгалтай, нийгмийн даатгалынхаа шимтгэлийг төлөх, тэгээд энэ байгууллагатайгаа харилцан байх энэ үндэслэлээр нь тэр Хөдөлмөр эрхлэлтийг дэмжих тухай хуулиар олгох энэ нөхөн олговор, дэмжлэгт хамрагдахаар ингэж хуульчилна гэж үзэж байгаа. 


Тийм учраас малчид маань өөрсдөө энэ эрсдэлээ даатгах ийм сонирхол бий болно гэж ингэж үзэж байгаа. Ажил олгож байгаа малчин ч тэр, хөлсөөр ажиллаж байгаа малчин ч тэр аль аль талаасаа ийм сонирхол бий болно гэж ингэж бодож байгаа. 


Тэгээд Засгийн газрын ирүүлсэн саналыг бидэнд ирүүлсэн байгаа. Энэ санал дээр хуулийн төслийг Нийгмийн хамгаалал, хөдөлмөрийн яамнаас боловсруулж байгаа Хөдөлмөр эрхлэлтийг дэмжих тухай хуулийн шинэчилсэн найруулгын төсөлтэй хамтран боловсруулах бололцоотой гэж. Тийм учраас хууль санаачлагч бид Засгийн газрынхаа, Нийгмийн хамгаалал, хөдөлмөрийн яамныхаа энэ төсөлтэй хамтруулаад ингээд Их Хурлаар хэлэлцүүлэхэд бид бүрэн бололцоотой гэж ингэж үзэж байгаа. 


Т.Ганди сайд ирсэн байна. Тодорхой хариулах болов уу гэж бодож байна. 


Д.Арвин: - Ц.Сэдванчиг гишүүн нэмж хэлье гэж байна. 


Ц.Сэдванчиг: - Баярлалаа. С.Бямбацогт гишүүний асуусан асуултад би нэг нэмэлт тайлбар хэлье. Малчид өөрөө ажлын байрыг бий болгоод, тэгээд одоо хөлсөөр авч ажиллуулж байгаа ажилчныхаа нийгмийн даатгалын шимтгэлийг төлөөд явах юм бол, бас нөгөө хөнгөлөлттэй зээлээ олгоё гэж байгаа юм. Нөгөө 3.0 сая төгрөгийг 2 жилийн хугацаанд, 1.0 сая хүртэлх төгрөгийг ирээдүйд олох орлогоор нь ингээд хүүгүй жижиг зээл олгоё гэж байгаа шүү дээ. Энэтэй ингэж холбож уяж өгсөн байгаа шүү. Ажлын байрыг бий болгоод, нийгмийн даатгалын энэ харилцаанд ороод, шимтгэлээ төлөөд ингээд явсан малчин, ажил олгогчид тэр хөнгөлөлттэй зээлийг авах эрх эдлэхээр ийм хуулийн заалт болоод орсон байгаа. 


Д.Арвин: - Д.Дондог гишүүн хариулах уу? 


С.Бямбацогт: - Тэгэхээр ерөнхийдөө бол төсөл санаачлагчдын ярьж байгаа саяны хариултууд дээр гарч байгаа санаануудыг аягүй их дэмжиж байгаа юм. Нийгмийн даатгалын шимтгэлээ төлдөг малчид, тэр ажил олгоод, ингээд ажил олгогч болоод туслах малчин аваад явах юм бол Хөдөлмөр эрхлэлтийг дэмжих сангаас 60.0 хувийнх нь цалинтай тэнцэх хэмжээний нөхөн олговор олгодог болъё. Дээрээс нь зээл олгодог болъё. Дээрээс нь нөгөө туслах малчныхаа нийгмийн даатгалын шимтгэлийг төлөөд явах юм бол дахиад дээрээс нь зээл олгоё гэдэг санааг дэмжиж байгаа юм. 


Хамгийн гол нь өргөн барьсан төсөл дээр эд нар маань харагдахгүй байгаа юм. Тэгэхээр энийг бид яаж хуульд суулгаж өгөх ёстой юм бол. Энийг бас нэг тодруулаад асууя. 


Хоёрдугаарт нь, Т.Ганди сайд ирсэн байна. Яг энэ Хөдөлмөр эрхлэлтийг дэмжих сангийн тухай хуулийн шинэчилсэн найруулга өнөөдөр танай яам нь дээр хийгдэж байгаа юм байна л даа. Энэ хийгдэж байгаа хуулийн төсөл, үзэл баримтлалтай нийцэж байгаа юу? Яг үнэндээ тэр нийгмийн даатгалын шимтгэл төлдөг малчдад энэ Хөдөлмөр эрхлэлтийг дэмжих сангаас олгох энэ хөнгөлөлт эдлүүлэх бололцоонууд бий юу? Энэ дээр та хариулж өгөхгүй юу? 


Д.Арвин: - Т.Ганди сайд. 


Т.Ганди: - Баярлалаа. Их Хурлын гишүүдийн энэ өдрийн амар амгаланг эрье. Ингээд Хөдөлмөр эрхлэлтийг дэмжих сангийн тухай хуульд Их Хурлын гишүүд хууль санаачилж оруулж байгаа юм байна. Ерөнхий хуулийн үзэл баримтлал, нийгмийн халамжийн шинэчлэлийн тогтолцоотойгоо шууд уялдаж явах ёстой гэж ингэж үзэж байгаа. 


Засгийн газрын нэг кабинет буюу хөдөлмөр эрхлэлтийн түвшинд бодлого барьж байгаа яамны зүгээс өргөн барьж байгаа төсөл үзэл баримтлалын хувьд нийцэж байгаа. Тийм учраас консенсуст хүргэж, ажлын хэсэг нэгдүгээр байгуулагдахад ажлын хэсэг хоёр талаасаа энэ Хөдөлмөр эрхлэлтийг дэмжих сангаас хэрхэн зээл олгогдох вэ, тэр зээл нь ямар барьцаа, хувь хүүтэй байх вэ, ямар шалгуур үзүүлэлтүүдийг давах вэ гэсэн ийм байдлаар хоёр талаасаа саналаа нэгтгэж оруулж болно. 


Тэгээд хоёр хуулийн үзэл баримтлалыг нэгтгэж Их Хурал оруулж болно гэж ингэж үзэж байгаа. Үндсэндээ бидний тооцоолж байгаагаар халамжийн хуулийн шинэчлэл хэдийгээр шүүмжлэл дагуулж, их цаг хугацаа алдаж явагдаж байгаа боловч ер нь реформын шинжтэй шинэчлэлийг 8, 9 сарын хугацаанд төсвийн бүтцийн хувьд, эрх зүйн шинэчлэлийн хүрээнд, байгууллагуудын тогтолцооны хувьд өөрчлөхөөр ийм томхон хэмжээний өөрчлөлт орж ирж байгаа. 


Энэ дээр малчдын хөдөлмөр эрхлэлтийг дэмжих хөтөлбөр бие дааж явах юм. Энэ хөтөлбөрийн хүрээнд үндсэндээ нэг аж ахуй ажлын байр бий болгож, жижиг бизнес эрхэлж байгаа ийм малчдыг, хоршоолол, энэ хөдөлмөрийн хоршоо багийг үндсэндээ 5.0 орчим сая төгрөгөөр зээлээр хангах бодлогыг баримтална. Цаашлаад хоршоолол, нөхөрлөлийн хэмжээнд очиход малчдын энэ хөдөлмөр эрхлэлтийг 20.0 орчим сая төгрөгөөр хөхиүлэн дэмжих ийм бодит бололцоо бий гэсэн тооцоонуудыг гаргаж байгаа. 


Тэгэхээр мөнгөний тооноос илүүгээр яаж энийг хөхиүлэн дэмжих шалгуур үзүүлэлтүүдийг хийх вэ гэдэг дээр хоёр ажлын хэсэг нэгдэж байж хуулийн консенсуст хүрсний дараа энэ халамжийн шинэчлэлтэй уялдуулах бодлого барих ёстой гэж би ингэж үзэж байгаа юм. 


Хоёрдугаарт, энэ хуулийг өргөн барьсны дараагаар хоёр талаасаа ажлын хэсэг байгуулагдахад эргэж тооцоог бас нэлээн оновчтой хийх ёстой гэдэг дээр санаа нэг байгаа. Нийгмийн даатгалын шимтгэлийг шууд хөдөлмөр эрхлэлттэй шалгуур үзүүлэлт болгон барьцалдуулах нь зарчмын хувьд бас өнөөдөр тийм оновчтой зүйл биш. Яагаад гэхээр олон давхаргат даатгалын тогтолцоо буюу бүх нийтийг, бүгдийг нь даатгалд хамруулах ийм шинэчлэлт хийгдэж байгаа. Яагаад ингэж хийж байгаа юм бэ гэхээр өнөөдөр нийгмийн даатгалын шимтгэлд шимтгэлээ төлөөгүй байгаа, албан бус секторт ажиллаж байгаа хүмүүсийн 340 гаруй мянган хүн нь малчид байгаа. Тийм учраас энэ малчдын хувьд шимтгэл төлөлт нь Хөдөлмөр эрхлэлтийг дэмжих сангаас барьцаа авах шалгуур үзүүлэлт байх гэхээсээ илүү бүх малчин, бүх хувиараа хөдөлмөр эрхлэгчид энэ албан ёсны даатгалд хамрагдах ёстой гэдэг концепци бас тусдаа явж байгаа гэдгийг танилцуулъя. Баярлалаа. 


Д.Арвин: - Баярлалаа. Тодруулах юм байна уу? Тэгвэл П.Алтангэрэл гишүүн.


П.Алтангэрэл: - Энэ хуулийн малчин ажил олгогч байна гэдгийг энэ хуульчилж өгч байгааг би бүрэн дүүрэн дэмжиж байгаа юм. Тэгэхээр энэ хуульд нэмэлт, өөрчлөлт оруулж байгаагийн гол үзэл санаа бол энэ Хөдөлмөр эрхлэлтийг дэмжих тухай энэ хуулийн 11.1-д энэ орон нутгийн хөдөлмөр эрхлэлтийн албанд бүртгэлтэй дор дурдсан иргэнийг 6 сараас доошгүй хугацаагаар ажиллуулж байгаа бол ажил олгогчид тус албадтай байгуулсан гэрээний дагуу нийгмийн даатгалын байгууллагын тодорхойлолтыг үндэслэн тухайн ажилтанд эхний 6 сарын хугацаанд олгосон цалин хөлсний 60.0 хувийг Хөдөлмөр эрхлэлтийг дэмжих сангаас нөхөн олгоно гээд. 11.3-т шинээр ажлын байр бий болгож байгаа, энэ хуулийн 3.1.1 болон 3.1.4-т заасан иргэнийг авч ажиллуулсан аж ахуйн нэгж, байгууллага Хөдөлмөр эрхлэлтийг дэмжих сангаас зээл олгож болно гэж. Энэ хоёр заалттай уялдуулж би энэ хуулийн нэмэлт, өөрчлөлт орж ирж байгаа гэж ингэж бодож байгаа. 


Тэгэхээр энэ дээр бас бид нэг эргэж харж үзэх юм байгаа юм болов уу гэж би бодоод байгаа юм. Энэ хоёр заалтыг хэрэгжүүлэхийн тулд бид нөгөө мал аж ахуйг, малчдын бүлэг, нөхөрлөл, хоршоолол хэлбэр лүү оруулах талаар их олон жил ярьж байгаа шүү дээ. Гэтэл энэ хэлбэрийг нь Хоршооны тухай хуульд бас нэмэлт, өөрчлөлт оруулдаг юм уу, яадаг юм. Энэ хоршоолох, бүлэг, нөхөрлөл болох гэсэн энэ хэлбэр лүү оруулж байж энэ хоёр заалт хэрэгжихээс одоо байгаа энэ нөхцөлдөө хэрэгжихэд надад их хүнд санагдаад байгаа юм. Жалгын л нэг, зүгээр нэг амиа аргацаасан аж ахуйн нэгжүүд байж байгаа шүү дээ. Манай мал аж ахуй яг үнэндээ. Тэгэхээр мянгат малчид бол энэ хууль гараад ирэхээр мянгат малчин хүн дэргэдээ 3, 4 хүн ажилгүй нөхөр авчирч тавьчихаад л, тэгээд л баахан зээл авах гээд үздэг. 


Тэгтэл малчид хамгийн гол нь бүгд нийгмийн даатгалын шимтгэлд хамрагдаж байж энэ нэмэлт, өөрчлөлт орж байгаа хуулийг одоо жинхэнэ амьдрал дээр авч хэрэглэх болчихоод байгаа шүү дээ. Гэтэл нийгмийн даатгалын шимтгэл төлөх хэлбэр бол ерөөсөө нөгөө бүлэг, нөхөрлөл байдаг. Эсвэл хоршоо байгуулаад, тэр хоршоог хариуцаж ажилладаг 3-аас 4 хүн нь нийгмийн даатгалын шимтгэл төлдөг байж нөгөөдүүлийгээ бүх юмыг нь нэгтгэж, түүхий эдийг нь нэгтгэж, цай сүүг нь нэгтгэдэг ийм хэлбэр лүү орж байж хэрэгжих. 


Нөгөө талаар зээлийг бид ингэж тавьж болох уу, үгүй юу? Энэ зээлийн хүүг барьцаагүй болгож байгаа. Барьцаатай зээлийн хүүг нэмж байгаа. Энэ нь бол эцэстээ ер нь бусад хуулиудад жаахан уялдуулж өгөхгүй бол бас нэг сөрөг үр дагавар авчрах вий гэсэн ийм болгоомжлол надад төрүүлээд байгаа юм л даа. 


Тэгэхээр нэгдүгээр хоршоодын хэлбэр лүү, бүлэг, нөхөрлөл, хоршоодын хэлбэр лүү оруулах тал дээр ер нь бусад хуулиудыг харж үзсэн юм байна уу? Тэрэнтэй уялдуулах шаардлага байгаа юм болов уу гэж бодоод байгаа юм. 


Хоёрдугаарт, энэ зээлийг нь хүүгүй болгох гэдэг асуудлаа ирээдүйгээс нь олох орлогоос нь барьцаалж зээл олгоно гээд байгаа шүү дээ. Энийг одоо ер нь яаж үндэслэж тооцож хийсэн юм бэ? Бас л нэг баахан хавтгайрсан замбараагүй эргэж төлөгдөхгүй зээл болоод. Нөгөө дэмжих биш эргээд сөрөг үр дагавар болсон баахан юм болчихвий гэж болгоомжилж байгаа. Тэгэхээр энэ дээр ер нь хууль санаачлагчид ямар байр суурьтай байна вэ? 


Д.Арвин: - Ц.Сэдванчиг гишүүн. 


Ц.Сэдванчиг: - П.Алтангэрэл гишүүний яриад байгаа санааг зарчмын хувьд дэмжиж байгаа юм. Энэ жалгаар нэг тарчихсан энэ хот айл, малчдыг нэгтгэх, нөхөрлөл, хоршооллын хэлбэр лүү оруулах, нэгдэж баялаг, мал аж ахуйн гаралтай түүхий эдийнхээ зах зээлийг олдог ийм нэгдсэн хоршсон малчдыг одоо энэ хэлбэр лүү оруулах энэ хуулийн зүйл заалтад хамруулах гэдэг санааг би зарчмын хувьд дэмжээд байгаа юм. Тэгэхээр нэгэнт хууль ингээд өргөн баригдсан учраас тэр хоршооны тухай хууль, нөхөрлөлийн тухай хуулийг энд хамтад нь яриад явах боломжгүй байх л даа.


Барьцааны асуудлыг ярьж байна. Барьцаагүй зээл ингээд олгоод тараагаад алдах гэж байна гэсэн санаа хэлэх гэж байх шиг байна. Уг нь бол ирээдүйд олох орлого нь тодорхой байх юм бол тэр бол нэг ёсны барьцаа юм шүү дээ. Үнэхээр одоо мянгат малчин хүн тэрнээс олж байгаа баялгаа зах зээлд нийлүүлээд 1.0 сая, 3.0 сая хүртэл төгрөгийн орлого олох нь тодорхой бол тэр барьцаа юм шүү дээ. Ирээдүйд олох орлогоор нь барьцаалаад зээл олгоно гэж байгаа юм. Яг одоо ерөөсөө барьцаагүй зүгээр тавиад туучих юм шиг ойлгож болохгүй байх гэж ингэж бодож байна. 


П.Алтангэрэл: - Энэ дээр яах би тэр зээл олгох, ажил олгогч байна гэдгийг бол би бүрэн дүүрэн дэмжиж байгаа юм. Гэхдээ энийгээ эргээд нөгөө хариуцлагын тогтолцоонд оруулахын тулд заавал нэг тийм бүлэг, нөхөрлөл байж л энэ хуулийн нэмэлт, өөрчлөлт орж байгаа хуулийн заалтад хамрагдана гэсэн ийм санааг хийж өгөхгүй бол энэ чинь нөгөө тийм санаа нь орохгүйгээр бараг л малчин тус бүр, хүн бүхэн л авахаар ийм ойлголттой болохоор байгаа юм л даа. Тэгэхээр энэтэй нь нэлээн холбож өгөөчээ. Эргээд хариуцлага тооцдог тийм тогтолцоог нь бий болгож өгөөч. Нөхөрлөл байвал, хоршоолол байгуулсан байвал, малчдын бүлэг байвал энэ Хөдөлмөр эрхлэлтийг дэмжих сангийн зээлд, энэ юманд хамрагдана гэсэн ийм л юм руу оруулж өгмөөр санагдаад байгаа юм. 


Д.Арвин: - Т.Ганди сайд.


Т.Ганди: - Би Байнгын хороон дарга, эрхэм гишүүдээс хүлцэл өчье. Засгийн газрын хуралдаан дээр бас нэг асуудал танилцуулах гээд. Манай дэд сайд ирлээ. Газрын дарга ирлээ. 


Тэгэхээр өнөөдөр нөгөө хэлэлцэх эсэх асуудлаа шийдвэрлэх гэж байгаа түвшинд гишүүдийн барьсан хуулийн төслийг Засгийн газрын өргөн барьж байгаа хуулийн төсөлтэй консенсус нэг болгох асуудал бол оновчтой. Энэ дээр ямар нэгэн байдлаар сөрөг санал байхгүй гэдгийг бас илэрхийлмээр байна. Нөгөө талаас одоо яах вэ энэ хуулийг хийх түвшинд ажил олгогч талаа дэмжих, эсвэл ажилгүй байгаа иргэдээ дэмжих, ядуу, нэн ядуу малчдаа дэмжих энэ хоёр талын туйлыг зөв олохын тулд ажил олгогчдодоо илүү дарамтыг бий болгосон зүйл бий болгож болохгүй гэж бодож байгаа юм. Яагаад гэхээр энэ өргөн баригдаж байгаа хуулийн төслийг зүгээр төсөл хэлбэрээр нь ингээд аваад үзэхэд ажил олгогч малчин, 1 жил ажилгүй байсан иргэд, дээрээс нь 6 сар ажилласан хугацааны нийтдээ 1 жил 6 сарын хугацааны нийгмийн даатгалын шимтгэлийг одоо ажил олгогчийн зүгээс төлнө гэдэг бол нэг талаар ажилгүй байгаа иргэнд ажил олгохыг хүчээр төр тусалж байгаа юм шиг харагдаж байгаа боловч нөгөө талаар энэ хатуу шалгуур үзүүлэлтийг дааж нэг туслах малчны, иргэний нийгмийн даатгалын шимтгэлийг жил 6 сарын хугацаанд төлөх тийм ажил олгогч олдохгүй. Дарамт болно. Тийм учраас энэ шалгуур үзүүлэлтийн түвшинд хоёр хуулийн ажлын хэсэг нэлээн сайн ярилцаад өөрөө ямар барьцааны шалгуур үзүүлэлт байх вэ, барьцааны сан нь ямар субъект байх вэ. Энэ дээрээсээ ямар ямар зүйлүүдийг хоршоолол хэлбэрээр нийтийн дундын хөрөнгөөр бий болсон зүйлээр нь барьцаалах одоо юу хийж болох вэ гэдэг зүйлийг хоёр ажлын хэсэг хоорондоо яриад тохирчих юм бол ерөнхий үзэл баримтлал бол нэг хууль болж байгаа юм гэдгийг хэлэх гэсэн юм. 


Манай дэд сайд ирж байна. Газрын дарга ирж байгаа. Би тэгээд уучлалт гуйгаад Засгийн газрын хурал руу оръё. 


С.Бямбацогт: - Одоо хэзээ өргөн баригдах вэ, нөгөө хууль, Засгийн газраас. 


Т.Ганди: - Зарчмын хувьд дэмжигдсэн. Түрүүчийн долоо хоногт Хөдөлмөр эрхлэлтийг дэмжих тухай хууль зарчмын хувьд дэмжигдээд. Зүгээр бусад хуулиудтайгаа яг л одоо энэ хоршоолол, барьцааны сан байх уу, юун дээр нь яаж авцалдуулах вэ гэдэг хэл найруулгын түвшинд бас анхаараад үүрэг аваад ажиллаж байна. 


Жижиг, дунд үйлдвэрийг дэмжих сангийн үйл ажиллагаатай яаж холбох вэ, давхардсан, зэрэгцсэн ийм үйл ажиллагаа яваад байгаа шүү дээ. Тийм ээ. Тэгэхээр энэ тодорхойлолтуудыг нь оновчтой болгох талын асуудлуудаар ажиллаарай гэсэн. Ерөнхийдөө зарчмын хувьд дэмжигдсэн байгаа. Баярлалаа. 


Д.Арвин: - Ч.Улаан гишүүн.


Ч.Улаан: - Баярлалаа. Хуулийн төсөлтэй холбоотой хэд хэдэн асуулт байна. Тодруулмаар зүйл байх юм. Тэгэхээр энэ ажил олгогч гэдэг хэн бэ? Зөвхөн одоо бусад гэрээгээр мал маллуулж байгаа иргэн л гэж тодорхойлж байна л даа. Тэгэхээр аж ахуйн нэгж энд хамаарах уу? Аж ахуйн нэгжүүд чинь одоо туслах аж ахуйтай, малтай байдаг шүү дээ. Гэтэл шагнал урамшуулал дээр нь болохоор, одоо урамшуулал ч юу байх вэ дээ нөгөө зээл, зээл олгох боломж дотор аж ахуйн нэгжийг аваад үзсэн байна л даа. Тэгэхээр энийг их тодорхой болгомоор санагдаад байгаа юм. Жишээ нь одоо зөвхөн мянгат малчин хүн л одоо туслах малчин ажиллуулбал ажил олгогч болох уу? Одоо 40, 50 адуутай хүн туслах малчин аваад ажил олгосон болох уу? Амьдрал дээр буулгаад үзвэл. Гэх жишээтэй энийг тодруулмаар санагдаж байна. Нэгдүгээрт. 


Хоёрдугаарт нэг ийм асуудал байна. Иргэнийг сонгож гэрээ байгуулахдаа тэр ажил олгож байгаа хүн өөрөө сонгох уу? Аль эсвэл Хөдөлмөр эрхлэлтийн албаны өгсөн хүнийг ажиллуулах уу? Энэ хуульд нэг тийм агуулга танилцуулга дотор яваад байна л даа. Хөдөлмөр эрхлэлтийн албатай гэрээ байгуулна гэж. Хөдөлмөр эрхлэлтийн алба л одоо Доржийг ав гэсэн, Доржийг аваагүй бол энэ хамаарахгүй гээд суух уу, үгүй юу? Аль эсвэл одоо Дондог, Дулмаа хоёр хоорондоо тохироод хөдөлмөр эрхлэлтийн албандаа бүртгүүлж баталгаажуулаад явбал ажил олгогч ажил хүлээн авагч хоёр болж хувирах уу? Энийг нэг тодруулмаар санагдаад байх юм. 


Гуравдугаарт нэг асуудал байна. Энэ ажилтай болж байгаа хүний цалин хөлсний жишиг гэж тогтоох уу? Хэдий хэмжээний мал хариулж болох юм. 5 адуу, эсвэл нэг 20 үнээ, эсвэл нэг 20, 30 ямаа хариулж байвал одоо тэр нэг нь ажил өгсөн, нэг нь авсан болох уу? Ийм жишиг, тоо хэмжээг тогтоож өгөх үү, үгүй юу? Тэгэхгүй бол бас их тодорхойгүй, ойлгомжгүй байдал бий болох юм биш биз дээ гэсэн болгоомжлол байна л даа. Яах вэ хөдөлмөрийн хөлсний доод хэмжээнээс доошоо орохгүй гээд хэлж болно л доо, тийм ээ. Гэхдээ тэр чинь малынхаа тоо толгойтой холбоотой байхгүй бол хүний мянган мал хариулж байгаа хүнд 108 мянган төгрөг өгөөд байвал бас хэцүү шүү дээ. Нөгөө цаад хариуцаж байгаа эд хөрөнгийнх нь хэмжээтэй уялдах уу, үгүй юу гэсэн нэг асуудал байна. 


Дараа нь. Бас нэг тодруулах асуудал. Энэ гэрээ байгуулж малаа маллуулж байгаа хүн хэнтэй гэрээ байгуулах вэ? Хөдөлмөр эрхлэлтийн албатай байгуулна гэсэн санаа энд бичигдсэн байгаа юм. Гэтэл яг хариуцан ажиллуулж байгаа малчинтайгаа гэрээ байгуулахгүй юм уу? Тэгвэл гурвалсан гэрээ байх уу? Аль эсвэл одоо ажил олгогч малчин хоёрын байгуулсан гэрээг Хөдөлмөр эрхлэлтийн алба баталгаажуулах уу? Ямар механизм байна гэж та бүхэн маань бодож байгаа юм бэ гэдэг нэг асуудлыг тодруулчихмаар байна. 


Дараа нь тэр зээл олгох асуудал яриад байна шүү дээ. Зээл эрсдэлд орчихвол яах вэ гээд. Тэгэхээр дараа олох орлого нь тодорхой байна гээд байгаа тохиолдолд өгч болно гээд. Орлого бол тодорхой биш л дээ. Орлого тодорхой биш шүү дээ. Харин орлого олж болох мал нь тодорхой байгаа байхгүй юу. Би 30 хонь хариулсан гэвэл тэр харин малаар нь барьцаалах юм биш үү. Тийм ээ. Тэгэхээр зээлийнхээ барьцаан дээр та бүхэн маань одоо юу гэж бодож байгаа вэ? 


Сүүлийн нэг асуулт байна. Надад ний нуугүй ярихад огт таалагдахгүй байна. Одоо ингэж байна шүү дээ. Одоо ажиллуулсан тохиолдолд эхний 6 сарын хугацаанд олгосон цалин хөлсний 60.0 хувийг Хөдөлмөр эрхлэлтийг дэмжих сангаа нөхөн олгоно гэж байна. Тийм ээ. Өнгөцхөн сонсоход их сайхан юм шиг байна. Тэр одоо ажлын байр бий болгохыг л урамшуулж, тэр хүмүүсийг л дэмжиж байгаа юм шиг. Гэтэл цаанаа энэ чинь буруу механизм болчихно шүү дээ. 6 сар болоод л малчнаа солих хэрэгтэй болно. Тэгэхээр зэрэг хүнд бол байнгын ажлын байр хэрэггүй. Яах вэ ер нь аль болохоор олон хүн богино хугацаанд ажилтай болгоод л, тэрнээс хойш бол өөрсдөө учраа олоорой гэсэн бодлого байна уу, үгүй юу? Харин одоо бүр тогтвортой ажиллуулаад, байнгын орлоготой болгоод, тэгээд нэг ч гэсэн өрх бас амьдралаа аваад явдаг тийм баталгаатай болгоход нь чиглэсэн механизм хийж өгвөл дээр байсан юм биш үү гэсэн ийм асуудлууд байна. 


Уг нь хуулийн агуулгыг би дэмжиж байгаа. Хэлэлцэх нь зүйтэй. Хэлэлцэх явцдаа энэ асуудлуудыг тодорхойлж, их тодорхой болгоод тусгачихвал энэ бодитой үр дүнгээ өгөх байх гэдэг үүднээс энэ асуудлуудыг асууж байна. Заавал одоо би бүгдэд нь хариулт авна гэж хэлэхгүй. Хүсэхгүй. Энийг зүгээр боловсруулалтын явцад анхаарч, нарийвчилж үзье гэвэл тохиролцоод энэ дээрээ ажиллаж болно. Тийм ээ. Баярлалаа. 


Д.Арвин: - Б.Бат-Эрдэнэ гишүүн. 


Б.Бат-Эрдэнэ: - Баярлалаа. Ч.Улаан сайдын асуусан асуулт, энэ тодруулж байгаа саналтай санал нэг байгаа. Ер нь өнөөдөр хүчин төгөлдөр мөрдөгдөж байгаа Хөдөлмөр эрхлэлтийг дэмжих тухай хуулийн энэ 11.1-д заасан энэ заалтын талаар дэлгэрүүлээд манай Хөдөлмөр, нийгмийн хамгааллын яам, газрын дарга нар, холбогдох хүмүүс танилцуулгаа хийж өгөөрэй. 


Орон нутгийн хөдөлмөр эрхлэлтийн албанд бүртгэлтэй дор дурдсан иргэнийг 6 сараас доошгүй хугацаагаар ажиллуулж байгаа. Ажил олгогчид тус албадтай байгуулсан гэрээний дагуу нийгмийн даатгалын байгууллагын тодорхойлолтыг үндэслээд, гээд ингээд 60.0 хувийг Хөдөлмөр эрхлэлтийг дэмжих сангаас нөхөн олговор олгоно гээд ингээд заасан. Энэ хуулийн маань энэ заалт бол өнөөдөр хүчин төгөлдөр мөрдөгдөж байгаа хуулиар л олгогдож байгаа. Тийм учраас жишээлбэл ажил олгогч, магадгүй би түрүүн хэлсэн. 1-ээс 10 хүртэл ажиллагсадтай ийм жижиг аж ахуйн нэгж бол 52 мянга гаруй байгаа гэж. Тэгэхээр зэрэг тэр байгууллагуудыг заавал чи 10 хүнтэй, эсвэл одоо ийм том хэмжээний аж ахуйн нэгж байна, эсвэл ийм шаардлагыг ханга гэсэн заалтууд байхгүй. Үнэхээр одоо ажил олгогдож байгаа бол энэ хуулийн зүйл заалтаар дэмжлэг үзүүлэх юм гэсэн ийм заалт байгаа. Тийм учраас энүүгээр хамруулаад. Тэгээд өнөөдөр би түрүүн хэлсэн. Монголд хамгийн том ажил олгогч гэж малчдыг үзэх ёстой. Өнөөдөр Монголд ажлын байрны 50.0-иас доошгүй хувийг нь малчид бий болгож байгаа, бүрдүүлж байгаа гэдэг талаас нь хэлж байна. 


Зээлтэй холбоотой асуудал бол зөвхөн энэ малчдад зээл олгох гээд байгаа асуудал биш. Ерөөсөө энэ Хөдөлмөр эрхлэлтийг дэмжих тухай хуулийн 2006 оны нэмэлт, өөрчлөлтөөр оруулсан тэр хүрээнд л малчин, жижиг аж ахуй, бизнес эрхэлдэг, газар тариалан, хүнсний ногоо эрхэлдэг бүх иргэд, аж ахуйд энэ хамааралтай зээл байгаа юм. Энэ зээлийн тодорхой гарсан үр дүнг бид түрүүн Хөдөлмөр, нийгмийн хамгааллын яам энэ холбогдох газруудаас авсан тоо баримтад тулгуурлаад бас та бүхэнд хэлсэн. Тийм учраас энэ 2006 онд нэмэлт, өөрчлөлт оруулсан энэ өөрчлөлт бол энэ жижиг хөдөлмөр эрхлэлтийг дэмжих сангаас зээлийнх нь хүүг хариуцаад ингээд жижиг зээл олгож байгаа нь тодорхой үр дүнгээ өгч байна гэж үзээд, тэгээд өнөөдрийн амьдралын шаардлагаас энэ мөнгөний үнэ ханшийн уналт, өсөлттэй холбогдолтой. Бас одоо энэ хуульд орсон нэмэлт, өөрчлөлтийн үр дүнг анхаарч үзээд, ингээд энэ хэмжээг нь нэмэгдүүлье гэсэн ийм л зорилгыг бид тавьсан гэдгийг хэлье. 


Д.Арвин: - Нэмж хариулах гишүүд байна уу? Д.Дондог гишүүн. 


Д.Дондог: - Саяны гишүүдийн тавьж байгаа саналуудыг ойлгож байна. Иймэрхүү асуудлууд байгаа юм. Засгийн газраас энэтэй холбоотой өөрчлөлтөө өргөн барина гэхээр нь бид энийг бараг жил хэртэй хүлээсэн юм. Одоо хамтраад тэр үед нь зохицуулахаар юм байгаа юм болов уу гээд. Тэгээд Засгийн газрын асуудал бол жаахан удаан яваад байгаа учраас бид яг өөрсдийнхөө бодож байсан хэмжээнд, зүгээр л энэ байгаа хууль дээр нь хэмжээг нь өөрчилж байгаа юм. Шинэ юм ерөөсөө нэмэгдээгүй. Нэг жил хүртэл хугацаагаар зээл олгож байгаа юу гэвэл олгож байгаа. Тэрийг нь одоо бид нөгөө барьцаагүйгээр нэг жилийнхийг нь олгоод, нөгөөдөхийг нь 2 жилийн хугацаагаар 3.0 сая болгоё гээд байгаа юм. Энэтэй холбоотой тэр бусад хуулиудын зохицуулалт нь өмнө нь хууль гаргахад яаж зохицуулагдаж гарсан юм, яг тэрүүгээрээ явахаар. Гол агуулга нь тийм байгаа юм. 


Хоёрдугаарт, яг энэтэй холбоотойгоор бас шинэ юмнууд гарч ирж магадгүй. Тэгвэл хэлэлцүүлгийн явцад энэ дээр тусгаад тодорхой болгож байгаа санал байвал хэлэлцүүлгийн явцад хэлэлцээд авч болно. Ажлын хэсэг, Засгийн газрын ажлын хэсэгтэй хамтраад ажиллаад энийг нийгмийн даатгалын шимтгэлтэй холбоод уяад ингээд нэг мөр болгоё гэвэл бид нарт татгалзах юм байхгүй. Ерөнхий концепци, зарчим нь дэмжигдээд л энэ асуудал шийдэгдээд явж байвал, хөрөнгө мөнгө нь өсөж байвал бүр л их сайн биз гэсэн бодолтой байгаа. 


Энэ 11.1, 11.2 гэдэг бол хуульд ерөөсөө байгаа заалт байхгүй юу. Тэрийг нь харин бид энэ эрх зүйн зохицуулалт, энийг хэрэгжүүлэх эрх зүйн зохицуулалтыг шинээр бий болгох зайлшгүй шаардлага байна гээд ингэж байгаа юм. Тэгэхээр зэрэг энэ дээр харин мэргэжлийн байгууллага яаж зохицуулах вэ гэдгийг тэр хууль юмандаа бас тусгаад ороод ирээсэй гэсэн бодолтой байгаа. Бидний хувьд энийг зайлшгүй зохицуулах нь шаардлагатай байна гэдгийг хэлж байгаа юм. Тэгээд яаж зохицуулах вэ гэдгийг нь энэ хуулийг баталсан ажлын хэсэг байгуулаад ажиллана гэж байгаа бол тэр дээр ороод ирэх байх, зохицуулж болох байх гэж бодож байна. 


Д.Арвин: - Баярлалаа. Асуух асуулттай гишүүд дууссан. Одоо санал хэлэх гишүүд байна уу? А.Тлейхан гишүүн. 


А.Тлейхан: - Баярлалаа. Өнөөдөр нийгмийн хамгийн тулгамдсан асуудал бол ажилгүйдэл байгаа. Тийм учраас ажлын байр бий болгоно. Ажил хөдөлмөр эрхлэлтийг дэмжинэ гэж ийм утга санаатай хуулийн төсөл оруулж ирж байгаа гишүүдэд талархаж байна. Сая нийгмийн хамгааллын сайдын хэлж байгаагаар Засгийн газраас энэ хуульд нэмэлт, өөрчлөлт оруулах, шинэчилж найруулах ийм асуудал явагдаж байгаа юм байна. Ийм учраас энэ хуулийг хэлэлцэх эсэхийг нь дэмжээд, Засгийн газраас гарч ирж байгаа хуулийн төсөлтэйгээ уялдуулж нэг мөр энэ хөдөлмөр эрхлэлтийн хуулийг шинэчлэх бололцоотой юм байна гэж ойлгож байгаа. Тийм учраас энэ хэлэлцэх эсэхийг нь дэмжих саналтай байна. 


Д.Арвин: - Баярлалаа. Б.Бат-Эрдэнэ гишүүн үг хэлье гэж байна. 


Б.Бат-Эрдэнэ: - Тэгэхээр түрүүн Т.Ганди сайд бол маш нааштай сайхан саналыг хэллээ гэж бодож байна. Юу гэхээр зэрэг энэ нийгмийн даатгалын шимтгэл төлөх энэ асуудлыг цогцоор нь нэг мөр шийдвэрлэхээр ингэж концепци боловсруулаад явж байгаа гэж. Энэ хүрээнд шийдээд өгдөг бол үнэхээр одоо Монголын малчин түмний хувьд тун чухал асуудал болох нь. Тийм учраас би нэгдүгээрт их баяртай байна. 


Хоёрдугаарт, малчдыг бүлэг хоршоо болж ажиллахад нь өшөө дэмжлэг үзүүлээд, өнөөдөр хүчин төгөлдөр мөрдөгдөж байгаа Хөдөлмөр эрхлэлтийг дэмжих тухай хууль, Хөдөлмөр эрхлэлтийг дэмжих сангаас олгож байгаа энэ зээлийн хэмжээнд биш, бидний өөрчлөлт оруулахаар оруулж байгаа 3.0 сая төгрөгийн хэмжээнээс ч нэмэгдүүлж 5.0 сая, бүр 20.0 сая хүртэлх хэмжээний зээлийг хамруулахаар ийм бололцоо байгаа. Бид одоо Засгийн газраас боловсруулж байгаа энэ хуулийн төсөл дээр ийм саналууд байгаа гэж сая хэлж байна. Тэгэхээр энэ бол үнэхээр бидний дэвшүүлж тавьсан энэ зорилготой яв цав нийцэж байна гэж ингэж бодож байгаа. 


Д.Арвин: - Баярлалаа. Д.Одбаяр гишүүн. 


Д.Одбаяр: - Яах вэ би энэ оруулж ирж байгаа хуулийн үзэл баримтлал, санааг дэмжиж байна. Зүгээр хэлэлцүүлгийн явцад, одоо хэлэлцэх асуудлаа шийдэгдэж байгаа энэ явцад юу харагдаж байна вэ гэхээр яах вэ ажлын хэсгийн, хууль санаачлагчдын хэлж байгаа тайлбарыг сонслоо. Засгийн газрын байр суурийг бас сонслоо. Зүгээр энэ хооронд цаг хугацааны асуудал. Би яагаад ингэж байна вэ гэхээр одоо бид чинь төсөв хэлэлцсээр байгаад үндсэндээ энэ 2009 оны төгсгөлийг авсан. Чуулган, энэ намрын чуулган хэзээ завсарлах вэ гэдэг асуудал ингээд бас даргын түвшинд яригдаж байгаа байлгүй. 


Тэгэхээр зүгээр дараагийн, манай энэ Байнгын хорооны хүрээнд хэлэлцэх ямар асуудлууд энэ төлөвлөгөөн дотор байна. Тэгээд энэ юм, Засгийн байр суурь, юмтай нь их ойртуулж, ойртуулах юу байх вэ уялдуулж дан гишүүдийн санаачилсан хууль байна уу, Засгийн газар орж ирж. Өнөөдөр бол нэг их айхтар ноцтой биш мөртлөө гэхдээ ажлын уялдааны юмнууд нь гараад байгаа байхгүй юу. Тэгэхээр энэ манай Байнгын хороо, тэгээд Байнгын хорооны ажлын алба энэ үлдэж байгаа богино хугацаанд бидний хэлэлцэх, манай Байнгын хороо хэлэлцэх ямар хуулиуд байна. Тэр хуулиудын талаархи Засгийн газрын санал бодол, одоо саналууд ирсэн байна уу, үгүй юу. Засгийн газраас санаачилж ирж байгаа ямар хуулиуд байдаг юм. Их сайн бэлтгэж ажиллах хэрэгтэй юм байна шүү дээ. Тийм зүйл харагдаж байгаа. 


Байнгын хороон дарга маань шинэчлэгдсэн. Ажлын алба бас их удаан хараагүй, шинэ улсууд харагдаад байгаа. Тийм учраас энэ дээр анхаарах ёстой юм байна. Өнөөдрийн энэ хэлэлцэж байгаа асуудлыг гишүүд аль аль талаасаа ойлгоод хэлэлцье гээд л шийдэх гэж байна шүү дээ. Энэ зүгээр бид нэг сарын аравдаар юм уу, хоринд чуулган завсарлана гэхэд одоо шинэ жилийн баяр боллоо. Үлдэж байгаа асуудлууд, энийгээ анхаараачээ гэдэг ийм зүйл бодогдож байгаа юм. Яагаад гэвэл ажил хэдийгээр цоо шинэ биш ч гэсэн үргэлжлээд явахдаа дундаа бас энэ хуулийнхаа дагуу ингээд зохион байгуулалт, шинэ зохион байгуулалтад орчихоод байгаа учраас энийг хэлж байгаа юм. Баярлалаа. 


Д.Арвин: - Ц.Сэдванчиг гишүүн. 


Ц.Сэдванчиг: - Засгийн газраас өргөн барих гэж байгаа хуулийн төсөлтэй нэгтгээд ингээд нэг мөр болгоод явахад татгалзах зүйл байхгүй. Зарчмын хувьд дэмжиж байна. Гэхдээ гол нь Засгийн газраас өргөн баригдаж байгаа хуулийн, энэ өргөн барих явц нь удаан байдаг. Их олон шат дамжлагатай. Хүнд сурталтай, төрийн албан хаагч нар их олонтой. Энийгээ засаад ингээд шуурхайхан өргөн бариад явчих юм бол ингээд нэгтгээд явуулчихъя гэдэг дээр зарчмын хувьд санал нэг байна. 


Ер нь ингээд энэ хөдөлмөр эрхлэлтийг дэмжих сангаас олгосон энэ жижиг зээлийн эргэн төлөлт их сайн байдаг юм билээ. Энийг одоо онцолж хэлмээр зүйл бол энэ жижиг зээл авсан хүмүүс чинь хариуцлагаа сайн олгодог тийм ээ, барьцаа сайн байдаг учраас зээлийн эргэн төлөлт маш өндөр, их сайн. Том зээлдэгч нар бол энэ банкийг дампууруулаад байгаа шүү дээ. Хэд хэдээр нь зээл давхар аваад ингээд дампууруулаад байгаа. Гол нь энэ зээл бол одоо эргэн төлөлт их сайтай. Энэ санд ямарваа нэгэн дарамт учруулахгүйгээр олон жил яваад ирсэн. Үр дүнтэй зээл байсан юм билээ шүү гэдгийг л онцлоод хэлье гэж бодлоо. Баярлалаа. 


Д.Арвин: - Баярлалаа. Б.Батбаяр гишүүн. 


Б.Батбаяр: - Баярлалаа. Энийг би дэмжиж байгаа. Зөв. Гэхдээ хоёр асуудал байгаа юм. Засгийн газраас өргөн барихад ч гэсэн бас нэлээн анхаарууштай юм уу гэж надад бодогдсон юм. Тэгээд бид чинь ер нь олон малтай малчин гэхээсээ илүү хоршоолол, тийм хэлбэрээр энэ зээлийг олгох нь зүйтэй юмуудаа гэсэн тийм юм манай бүлэг дээр яригдаж байсан юм. Малчид ч бас одоо хүнд ажиллахаасаа илүү хоршоолол, тийм хоршоолсон аж ахуйн нэгжид ажиллах илүү их боломжтой юм уу, нэгдүгээрт. 


Хоёрдугаарт, юу гэхээр зэрэг зүгээр малчинд олгоно гэхээсээ илүү иргэдийн гэж ингэж нийтийг хамарсан ийм байвал зүгээр юм уу гэж надад бодогдоод байгаа юм. Малчин байна уу, ажилчин байна уу, хэн байх нь хамаагүй шүү дээ. Ерөөсөө иргэдээ дэмжих ийм хэлбэрээр энэ зээлийн асуудлыг ярих нь зүйтэй юм уу гэснэ ийм санаа байгаа юм. Энийг бас энэ Засгийн газраас өргөн барихад анхаарууштай юм уу. Энэ Засгийн газрын улсууд байх шиг байна. Нийгмийн хамгааллын. Зүгээр малчин малчин л гээд байдаг. Энэ чинь бас өөр улсуудад бас эвгүй сонсогддог юм шүү дээ. Ерөөсөө малчингаас өөр хүн Монголд байхгүй юм шиг. Тийм хэлбэрээр дандаа малчин гэж ярьж болохгүй л дээ. Энэ дээр бас нэр томъёоныхоо хэлбэр дээр ч гэсэн анхаармаар юм уу гэсэн бодол байдаг юм. Баярлалаа. 


Д.Арвин: - Баярлалаа. Тэгэхээр энэ гишүүдийн өргөн барьсан хуулийн төслийг цаашдаа Нийгмийн хамгаалал, хөдөлмөрийн яамтайгаа хамтраад боловсруулахад одоо Байнгын хорооноос ажлын хэсэг гаргах ёстой гэдэг дээр би бас ажил ихтэй байна. 


Ер нь энэ хууль гарснаараа бид нэг л зүйлийг шийдэж байгаа гэж бодож байгаа. Бас өнгөрсөн зах зээлийн хугацаануудад манай малчид маань мэдээж энэ бүх зүйлээс, жалгын нэг тарсан энэ малчид маань нийгмийн даатгалд ерөөсөө хамрагдаагүй. Та бидний нэг зовлон болсон асуудал бол энэ асуудал байгаа. Тэгээд энэ хууль гарснаар, энэ жижиг, дунд үйлдвэрлэлийг дэмжих сангаас, энэ хөдөлмөрийг дэмжих сангаас мөнгө малчин хүн авах л юм бол энэ заавал нийгмийн даатгалд өөрөө орсон байж энэ даатгалын сангаас, энэ Хөдөлмөр эрхлэлтийг дэмжих сангаас мөнгө авах ийм хуулийн төсөл боловсруулагдсан гэж би үзэж байгаа. Нөгөө талаар малчдын хариуцлагыг сайжруулах, цаашдаа бид энэ нийгмийн талд нь маш том туслалцаа үзүүлэх ийм хууль болно гэж бодож байна. 


Т.Ганди сайд хэлсэн. Энэ бол одоо бас бүхэлдээ малчдыг нийгмийн даатгалд хамруулах ийм хуулийн эцсийн санаа нь энд бас төвлөрөх байх гэж би бодож байна. Энэ бол зөвхөн энэ хууль зөрсөн барьсан төсөл нь малчдад гэсэн ийм төсөл байгаа. Тэрнээс бол энэ Хөдөлмөр эрхлэх сангаас бусад жижиг, дунд үйлдвэрлэгчид авч байгаа. Энэ утгаараа бид энэ хуулийг маш зөв зүйтэй сайхан гаргах юм бол манай хөдөө аж ахуйн салбарт ажиллаж байгаа энэ хүмүүст маш том дэмжлэг үзүүлнэ. Энийг хүсэн хүлээж байгаа зүйл гэж бодож байгаа юм. Тийм учраас энэ төсөл санаачилсан гишүүдэд бас талархалаа илэрхийлж байна. 


УИХ-ын гишүүн Б.Бат-Эрдэнэ, Д.Дондог, Ц.Сэдванчиг нараас санаачлан боловсруулсан Хөдөлмөр эрхлэлтийг дэмжих тухай хуульд нэмэлт, өөрчлөлт оруулах тухай хуулийн төслийг чуулганы нэгдсэн хуралдаанаар хэлэлцүүлэх талаар санал хураалт явуулъя. Дэмжиж байгаа гишүүд гараа өргөнө үү. 


10-аас 10. Ингээд 100.0 хувийн саналаар дэмжигдлээ. 


Ингээд Байнгын хорооноос ажлын хэсэг гарах ёстой. Ингээд ажлын хэсэгт орж ажиллах саналтай гишүүд байна уу? Өчигдрийн байдлаар С.Бямбацогт гишүүн би ахлагчаар нь ажиллая гэж ярьсан. П.Алтангэрэл гишүүн, А.Тлейхан гишүүн. Ингээд ажлын хэсгийг Байнгын хорооны тогтоолоор гаргана. 


Ингээд чуулганы нэгдсэн хуралдаанд Байнгын хорооны санал, дүгнэлтийг хэн унших вэ? Д.Очирбат гишүүн уншъя. Ингээд хоёр дахь асуудлаа хэлэлцэж дууслаа. Ч.Улаан гишүүн. 


Ч.Улаан: - Хэлэлцэхээ шийдчихлээ. Ажлын хэсэг томилогдлоо. Засгийн газрыг хүлээхгүйгээр энэ дээрээ ажиллана гэж ойлгох уу? Засгийн газраас төсөл ирэхийг хүлээгээд суухгүй биз дээ. 


Д.Арвин: - Хүлээх байх аа. 


Ч.Улаан: - Тэгвэл одоо ажлын хэсэг томилж байх ямар хэрэгтэй юм. Ер нь тийм зарчим байхгүй биз дээ. Орж ирээгүй хуулийг хүлээгээд сууж байдаг. 


С.Бямбацогт: - Яг үнэндээ Засгийн газар бол удахгүй орж ирэх гэж байгаа гэсэн. Яг үнэндээ, сая гишүүд хэлж байна. Тийм ээ. Зөндөө ундаан, бүтэн жил гаруй энэ хуулийг өргөн барих гээд бид нар хүлээгээд суусан гэж. Ноднингоос хойш бид ярьж байгаа юм. Нийгмийн хамгааллынхаа энэ тогтолцоог боловсронгуй болгоно. Нийгмийн халамжийнхаа энэ тогтолцоог боловсронгуй болгоё гээд. Ноднингоос хойш бүтэн жил ярьсан. Өнөөдрийг хүртэл байхгүй. Хүний хөгжил сангийн хууль батлагдсан. Одоо хүүхдийн мөнгө өгнө өгөхгүй. Гадуур бөөн хэл ам болсон явж байгаа. 


Би Д.Нямхүү сайдаас одоо асууя. Нийгмийн хамгаалал, хөдөлмөрийн яам хэдэн төрийн албан хаагч ажилладаг юм. Нийгмийн даатгалын ерөнхий газар чинь хэдэн албан хаагч ажилладаг юм. Тэр Хөдөлмөр, халамж үйлчилгээний газарт чинь хэдэн хүн ажилладаг юм. Нийт тоогоо бүгдийг нь багцлаад хэлэхгүй юу? Аймагтайгаа нийлүүлээд, орон нутагтайгаа. 


Д.Арвин: - Д.Нямхүү сайд. 


Т.Аюуш: - Нийгмийн хамгаалал, хөдөлмөрийн яамны Стратеги, төлөвлөлтийн газрын дарга Т.Аюуш хариулж байна. Тэгэхээр Хөдөлмөр эрхлэлтийг дэмжих тухай хууль бол 2009 оны 6 сард Засгийн газрын хуралдаанаар орсон юм. Тэгээд ороод энэ дээр нэг хүлээлгэсэн асуудал нь юу гэхээр жижиг, дунд үйлдвэрийг дэмжих сантай нийлүүл гэсэн УИХ-ын тогтоол байгаа учраас тэрийг одоо эхэлж цэгцэлж боловсруулж оруулж ирье гэсэн ийм үүргээр буцаагдсан юм. 


Тэгээд 2010 оны төсөв хэлэлцэх үед энд хариу өгчихлөө гэж бид ойлгож байгаа. Яагаад гэхээр Жижиг, дунд үйлдвэрийг дэмжих сан бол өөрийнхөө тэр зарчмаараа явна. Хөдөлмөр эрхлэлтийг дэмжих сан бол тэр зарчмаараа явна гээд ингээд сая хууль нь батлагдаж байгаа учраас одоо манай хууль бол ахиад Засгийн газрын хуралдаанд орох зам нь нээгдэж байгаа. Тэгэхээр ойрын үед энэ нь орно. 


Ерөнхийдөө энэ гишүүдийн санаачилсан хуулийн төсөлд тусгагдсан хоёр санаа бол манай шинэчилсэн хуулийн төсөлд явж байгаа юм. Яагаад ажил олгогч, малчин ажил олгогч болж чадахгүй байгаа юм бэ гэхээр зэрэг Хөдөлмөр эрхлэлтийг дэмжих тухай хуульд хуулийн этгээдийг ажил олгогч гээд үзсэн учраас малчин өөрөө ажил олгогч болохгүй байгаад байсан юм. Одоо бол бид шинэчилсэн төсөлдөө иргэн болоод аж ахуйн нэгж байгууллага гээд томъёолчихоор зэрэг малчин өрхийн гишүүн, тэгээд хувиараа хөдөлмөр эрхэлж байгаа хүмүүс ахиад хүн хөлсөлж авах тийм эрх нь нээгдэж байгаа юм. Ийм байгаа юм. 


Манай яаманд байгаа ажиллах хүчний тухайд ярих юм бол яам бол ерөөсөө бүх хүнээ оруулаад 60 ажилтантай. Тэгээд хүн амын асуудал, хөдөлмөр эрхлэлтийн асуудал, нийгмийн даатгалын асуудал, нийгмийн халамжийн асуудал гээд 4 том бүлэг асуудал, дотор нь ахиад эд нар маань ахиад өчнөөн олон салдаг учраас хүн хүчний хүрэлцээний хувьд бас жаахан цаасан дээр ажиллах хүрэлцээний хувьд бид бага байдаг юм. 


Нийгмийн халамжийн үйлчилгээний газар бас 50 хүнтэй. Орон нутагт 5-аас 8 хүнтэй хэлтсүүд байгаа. Суманд нэг нэг нийгмийн ажилтан байгаа юм. Одоо бид яг юун дээр ажиллаж байна вэ гэхээр зэрэг..


С.Бямбацогт: - Нийгмийн даатгал чинь хэд юм? Би тодорхой асуулт асуусан. Тийм ээ. Нийгмийн даатгал...


Т.Аюуш: - Нийгмийн даатгал 1100. Нийгмийн даатгалын ажилчдын тэр хангамж юу бол өөр шүү дээ. Чиг үүрэг нь бүр шал өөр. Хэрэгжүүлэх, хөрөнгө мөнгө оруулж ирэх, тэтгэвэр тавих тэр систем рүү илүү явж байгаа юм. 


Халамж үйлчилгээнийх бол төсвийн мөнгөөр үйлчилгээ хүргэх юм руу явж байгаа юм. Бид одоо яг юу хийж байна вэ гэхээр зэрэг ерөөсөө түрүүчийн долоо хоног, тэрний түрүүчийн долоо хоногоос эхлээд агентлагийн даргаас эхлээд, надаас эхлээд бүгдээрээ Хүний хөгжил сангаас олгох хувь хишгийг яаж олгох вэ гэдэг юм нь дээр ажиллаж байна. Тэгээд энэ хувь хишиг бол 2 сая 700 мянган хүнд очих ёстой хувь хишиг маань нийгмийн халамжаар дамжиж очих ёстой болж байгаа учраас маш их ачаалал үүсэж байна. Энийгээ яаж бид ачааллаа багасгаж энэ мөнгөө хүргэх вэ гэдэг юм нь дээрээ л ажиллаж байгаа юм. Уг нь бид бас зохих хэмжээгээр ажиллахыг бодож байна. 


С.Бямбацогт: - Яах гэж асуусан юм бэ гэхээр энэ Их Хурлын гишүүд тийм үү, нэг гишүүн, хоёр гишүүн бие даасан хууль санаачлаад юм уу, хуульд өөрчлөлт оруулаад ингээд тодорхой хэмжээгээр ажил хийхэд ганц хоёр туслахтай. Тэд нартайгаа ажиллаад болоод байдаг байхгүй юу. 


Бүхэл бүтэн яам. Та одоо манай яам маш олон салбар хариуцдаг гэж байна. Энэ Их Хурлын гишүүд чинь тэгвэл 15 салбар, танай яамны тэр доторхи хэдэн салбар чинь биш. Тэрийг чинь нийлүүлэх юм бол 100 гаруй салбар болдог юм уу, үйл ажиллагаа хийж бас нэг дөнгөх гээд, чадах гээд, чадан ядан оролдоод яваад байгаа юм. Яам нь 60 хүнтэй, 2 агентлаг нь дахиад 100, 100-н хүнтэй гэдэг юм уу. Зөвхөн энд бодлого тодорхойлох, бодлого хэрэгжүүлэх түвшиндээ. Орон нутгийг чинь оролцуулахгүйгээр. Ийм том нүсэр аппарат ажиллаж байж, нэг салбарын асуудал хариуцаж байж ийм удаан ажиллаж байгаа шүү дээ. Удаан ажиллаж байгаа. Тэрнээс чинь болж өнөөдөр муу нэр, янз бүрийн юм хэн дээр ирж байна. Их Хурал ерөөсөө буруу бодлого гаргадаг, буруу шийдвэр гаргадаг гэдэг ч юм уу. Засгийн газраас оруулж ирж байгаа юмнууд нь хугацаа алдаад байдаг. Яг өнөөдөр Хүний хөгжил сангийн хууль, нийгмийн халамжийн тогтолцоог өөрчлөх асуудал, Засгийн газраас орж ирнэ гээд бүтэн жил яригдаад орж ирэхгүй. Энэнээс болоод өнөөдөр яаж байна Засгийн газар нь ч, Их Хурал нь ч яах гээд байгаа нь мэдэгдэхгүй, мөрийн хөтөлбөрөө өөр болгосон ч юм шиг, яасан ч юм шиг одоо ингээд ийм ойлголт ард түмэнд өгөөд явж байна шүү дээ. Жаахан хурдан ажиллаачээ. Хурдан ажиллаж болохгүй юу гэдэг асуудлыг хэлэх гэсэн юм. 


Д.Арвин: - Баярлалаа. Энэ Нийгмийн хамгаалал, хөдөлмөрийн яам асуудлаа Засгийн газраар маш хурдан оруулах хэрэгтэй. Тэр болтол энэ төсөл санаачлагчид, Нийгмийн бодлогын байнгын хорооноос гарсан ажлын хэсэг одоо ажлаа хийж байх нь зүйтэй гэж үзэж байна. 


Ингээд хоёрдугаар асуудал дууслаа. Гуравдугаар асуудалдаа оръё. Баярлалаа та бүхэнд. 

Гурав. Мянганы хөгжлийн зорилтууд болон Ядуурлыг бууруулах асуудлын дэд хорооны даргыг сонгох асуудал


Гуравдугаар асуудал Мянганы хөгжлийн зорилтууд болон ядуурлыг бууруулах асуудлын дэд хорооны даргыг сонгох тухай. УИХ дахь МАХН-ын бүлгээс ирүүлсэн саналыг Бүлгийн дэд дарга Д.Дондог танилцуулна. 


Д.Дондог: - Баярлалаа. Мянганы хөгжлийн зорилтын сангийн Ядуурлыг бууруулах асуудлын дэд хорооны даргаар МАХН-ын бүлэг дээр яриад Х.Бадамсүрэн гишүүний нэрийг дэвшүүлж байгаа. 


Өмнөх 1 жилийн хугацаанд дэд хорооны даргаар одоо манай Байнгын хорооны дарга байсан Д.Арвин гишүүн ажилласан. Ингээд Д.Арвин гишүүн маань дэвшиж Байнгын хорооны дарга болсон учраас дараагийн бүрэлдэхүүн дотроос нь бүлэг дээр ярьж байгаад тэгээд одоо Х.Бадамсүрэн гишүүнийг сонгосон. Х.Бадамсүрэн гишүүн бол нэг жилийн хугацаанд энэ дэд хорооны бүрэлдэхүүнд өөрөө орж ажилласан байгаа учраас тодорхой туршлагатай, мэдээлэлтэй гэж үзэж, тэгээд ажлын дадлага туршлагатай гэж үзэж ингэж нэрийг нь дэвшүүлсэн. Ингээд Х.Бадамсүрэн гишүүний нэрийг дэвшүүлснээ дахин уламжилья. 


Д.Арвин: - Баярлалаа. Х.Бадамсүрэн гишүүн тойрогтоо ажиллаж байгаа. Тэгэхээр нэр дэвшигчдэд хандаж үг хэлэх гишүүн байна уу? Байхгүй байна. 


Ингээд Мянганы хөгжлийн зорилтын болон Ядуурлыг бууруулах асуудлын дэд хорооны даргаар сонгох саналыг ил санал хураалтаар явагдана. Ингээд дэмжье гэсэн саналаар санал хураалгая. 


10-аас 10. Баярлалаа. 


Ингээд тогтоолын төслийг уншъя. Тогтоолын төслөө батлуулах юм билээ. Мянганы хөгжлийн зорилтууд болон Ядуурлыг бууруулах асуудлын дэд хорооны даргыг сонгох тухай. Монгол Улсын Их Хурлын тухай хуулийн 24 дүгээр зүйлийн 24.9 дэх хэсэг, Монгол Улсын Их Хурлын чуулганы хуралдааны дэгийн 15 дугаар зүйлийн 15.5 дахь хэсэгт Нийгмийн бодлого, боловсрол, соёл, шинжлэх ухааны байнгын хорооны гишүүдийн ил санал хураалтын дүнг үндэслэн Нийгмийн бодлого, боловсрол, соёл, шинжлэх ухааны байнгын хорооноос ТОГТООХ нь: 


УИХ-ын гишүүн Хоохорын Бадамсүрэнг Мянганы хөгжлийн зорилтууд болон Ядуурлыг бууруулах дэд хорооны даргаар сонгосугай гэсэн тогтоол байна. Энийг баталъя гэсэн гишүүд гараа өргөнө үү. 


10-аас 10. Ингээд өнөөдрийн хуралдаан дууслаа. Ингээд та бүхэнд баярлалаа. 


Хуралдаан 11 цаг 10 минутад өндөрлөв.

Соронзон хальснаас хянаж буулгасан:


ХУРАЛДААНЫ ТЭМДЭГЛЭЛ 

ХӨТЛӨГЧ

